
Биеийн тамир, спортын багшийн хөгжлийн асуудалд
Эмпирик судалгааны төсөл, гүнзгий эргэцүүлэл ба судалгааны цаашдын асуудлууд
Хураангуй 
Тус өгүүлэлд биеийн тамир, спортын багш нарын мэргэжлийн замналын  асуудлыг авч үзнэ. Багшийн үйл ажиллагаанд тавигддаг шаардлага хэрхэн хувьсан өөрчлөгдөж буйг харуулах бүдүүвчид үндэслэн хөгжлийн үйл явц дахь “өөртөө итгэлгүй байдалд бүтээлч тал ч оршдог” гэсэн таамаглал дэвшүүлэн хөндлөн болон тууш огтлолын аргаар хийсэн судалгааны дүгнэлт, эмпирик судалгаанд үндэслэн боловсруулсан мэргэжлийн үе шатны загварт (Mийтлинг 2013) тулгуурлан хэлэлцэнэ. Цаашлаад мэргэжлийн замналын хэм хэмжээний асуудлыг авч үзнэ. Ингэхдээ хөгжлийн (Life-span-development-судалгаа) болон соёлын онол (энгийнчлэх)-ын таамаглалуудыг дэвшүүлэн тавьснаар анхны таамаглалаа баяжуулан, нарийвчилна.
Түлхүүр үг
-биеийн тамир, спортын багш
- эмпирик судалгаанд үндэслэн боловсруулсан мэргэжлийн үе шатны загвар
- “өөртөө итгэлгүй байдалд бүтээлч тал ч оршдог”
- Life-span-development-судалгаа
- энгийнчлэх
Ноён К-тай уулзалгүй удсан нэгэн эр “Та огтхон ч өөрчлөгдөөгүй байна шүү” хэмээн мэндлэхэд ноён К “тийм үү” гэж хариулаад царай нь цонхийв. (B. Brecht,
1926)
Орчин үед  биеийн тамир, спортын багшийн үйл ажиллагаанд тавигддаг цогц шаардлагад ч өөрчлөгдөж байна.  Орчин үеийн бусад хүмүүсийн нэгэн адил биеийн тамир, спортын багш нарт ч энэхүү өөрчлөлт шинэчлэлтэй холбоотойгоор урган гарч буй өөртөө итгэлгүй байдлыг бүтээлчээр даван туулах шаардлага тулгарч байгаа билээ. Мэргэжлийн үе шат дахь бэрхшээлийг даван туулах янз бүрийн загварууд болон өөрчлөлтийг нягтлан шалгах, баталгаажуулах үйл явц нь тус эргэцүүллийн судлагдахуун болно. Энэхүү өгүүллийн зорилго нь эмпирик судалгааны үр дүнгийн талаарх хэлэлцүүлэг, тайлбар, хүний хөгжлийн сэтгэл судлалын болон соёлын онол зэрэгт тулгуурлан цаашдын судалгааны асуудлуудыг илрүүлэх явдал. 
Өгүүлэл нь дараах хэсгээс бүрдэнэ. 
1. Багшийн үйл ажиллагааны шаардлагад гарч буй өөрчлөлтийн бүдүүвчид тулгуурлан биеийн тамир, спортын багшийн нарын мэргэжлийн хөгжлийн явц дахь  “өөртөө итгэлгүй байдалд бүтээлч тал ч оршдог” үндсэн таамаглал дэвшүүлнэ.  Энэхүү үндсэн таамаглал нь хөгжлийн тухай диалектик, үйл ажиллагааны  ойлголтод суурилна. Хөгжил нь боломжит орон зайд нийгмийн хөгжилтэй зэрэгцэн гарч ирж буй үүрэг даалгаврын субъектив гүйцэтгэлээр илэрдэг бөгөөд энэхүү орон зайд тухайн үйл ажиллагаанд идэвхтэй оролцогчдод тусгайлан зориулсан өргөн цар хүрээтэй гарц, шийдвэр гаргахыг зөвшөөрдөг. (Дэлгэрэнгүйг Hericks, 2004;sportpaedagogisch: Neuber, 2007, х.36-38 болон х.51-57).
Цаашлаад “өөртөө итгэлгүй байдалд бүтээлч тал ч оршдог” гэсэн таамаглалыг хөндлөн болон тууш огтлолын судалгааны үр дүн, биеийн тамир, спортын багш нарын мэргэжлийн үе шатны  эмпирик загварт (Мийтлинг 2013) тулгуурлан хэлэлцэнэ. Үүнээс үүдэн (эмпирик судалгаагаар нотлогдсон) биеийн тамир, спортын багш нарын хөгжлийн асуудал зөвхөн тухайн мэргэжилд л тавигдах шаардлагуудтай зөрчилдөж  буй биш харин мэргэжилтэй холбогдолгүй амьдралын арга барил, туршлагатай /туршлагын зохион байгуулалттай холбоотой гэдгийг гаргаж ирэх юм. 
“Өөртөө итгэлтэй байдлын төлөөх тэмүүлэл”, “Zeitfenster” гэдэг нийлмэл үгсээр АЙМАНС, Филип нарын life –span-development судалгааны үндсэн таамаглал, ойлголтууд нотлогдож байгаа юм. Үүнтэй холбоотойгоор амьдралын туршлагын талаар мэргэжлийн замналын гол гол үзэл санааны холбоо хамаарал урган гарч байна.  
Хөгжлийн тухай дээр тодорхойлсон диалектик ойлголт нь нийгмийн нөхцөл байдал, болон үйл явцтай холбоотой байна. Хөгжлийн сэтгэл судлалын онолд энэхүү холбоо хамаарал нь “түүхэн цаг үе”-ийн уялдаа холбоог тайлбарласнаар илэрч байгаа боловч (Filipp&Aymanns, 2010, х.36-40)  онолын нарийн  үндэслэлгүй байна Линкийн (2009) “Энгийнчлэх оролдлого-хэм хэмжээг хэрхэн тогтоодог вэ?” соёл –орчин үе- онолд түшиглэн орчин үеийн эмх замбараагүй байдал хүн төрөлхтөнд тавьж буй шинэ шаардлагуудыг тодорхойлов. Үүгээр мэргэжлийн замналын хөгжил нь онолын талаас өөрчлөгдөж буй мэргэжлийн шаардлага, мэргэжилтэй хамааралгүй амьдралын туршлага, нийгмийн хувьсал өөрчлөлтийн цогц юм гэж үзэх чиг хандлагыг тодорхойлж байна. 
Эргэцүүлэл болон түүнээс урган гарч буй онолыг өргөн хүрээтэй судалгааны үр дүнд  нэг талаас ““өөртөө итгэлгүй байдалд бүтээлч тал ч оршдог” гэдэг таамаглалыг мэргэжлийн онцлогт тохируулан өөрчлөх нөгөө талаас биеийн тамир, спортын багш нарын хөгжлийн талаарх шинэ судалгааны асуудлуудыг эмпирик судалгаанд түшиглэн гаргах болно. 
Биеийн тамир, спортын багш нарын мэргэжлийн үйл ажиллагаанд тавигдах шаардлагууд
Саяхан хэвлэгдсэн “Сургалтын байгууллага болон суралцах байгууллагууд адил зүйл үү? сургуулийн сурган хүмүүжүүлэх дүр төрхөд тавигдах шаардлага” сэдэвт судалгааны өгүүлэлдээ Терхарт (2011) багшийн үйл ажиллагаанд олон талаас тавигдаж буй шаардлагуудыг тодорхойлсон байна. 
-сурагчийг хувь хүний талаас хөгжүүлэх, дэмших 
- олон нийтийн дундах багш мэргэжлийн нийтлэг дүр төрхийн асуудлуудтай холбоотой шаардлагууд 
- гэр бүлийн зүгээс тэр бүр биелүүлж чаддаггүй сурагчийг нийгэмшүүлэх, хүмүүжүүлэх шаардлага
- сургуулиудад тавигдаж буй хэмнэлттэй, үр ашигтай ажиллах шаардлага
- өсөн нэмэгдэж буй нийгмийн асуудлуудыг шийдвэрлэх /хүчирхийлэл, интеграцичлал, экологийн асуудлууд/
- сурагчдын сурлагын чанар муудаж байгаа тухай санал гомдлыг авч хэлэлцэх
-хичээлийн агуулга, аргазүй, мэдээллийн технологийг шинэчлэх (Терхарт, 2011, х.54)
Биеийн тамир, спортын мэргэжлийн багш нарт дор хаяж дараах шаардлагууд тавигдаж байна. 
- Спортын салбарын улам өсөн нэмэгдэж буй  олон талт байдлыг харгазан үзэх (Heinemann, 2007)
- суралцагчийн хувь хүний онцлогийг харгалзах (Braeutigam, 2013)
- хэрэгцээ шаардлагад нийцсэн, цогц хичээлийн хөтөлбөр боловсруулах, сургуулийн биеийн тамир, спортыг хөгжүүлэх(Stibbe, 2013; Balz, 2013)
-спотын сурган хүмүүжүүлэх зүй, түүнчлэн спотын шинжлэх ухааны боловсролын оролцоог нэмэгдүүлэх (Wolters, 2013; Elflein, 2007;Koenig, 2006)
Дээрх бүдүүвчид дурьдсан зүйлсийг харгалзан дараах байдлаар үндсэн таамаглал болгон дэвшүүлээд, цаашид хэлэлцэнэ.
Өсөн нэмэгдэж буй цогц шаардлагуудын үндсэн дээр биеийн тамир, спортын багш нарын мэргэжлийн үе шатыг мэргэжлийн нөхцөл байдалын дагуу тогтонги, тасралтгүй үргэлжилдэг стандартчилагдсан, тэгш шугамын дагуу явагддаг шинэ зүйл гэж ойлгох биш өөртөө итгэлгүй байдлын цаана оршдог бүтээлч байдлаар тодорхойлогдох удаан үргэлжлэх эрэл хайгуул, туршилтын үйл явц гэж ойлгож болно.  
Өөртөө итгэлгүй байдлын цаана оршдог бүтээлч байдлыг хоёрдмол ба олон талт болзол нөхцөл, өдөр тутмын амьралаас урган гарсан шаардлагыг бүтээлчээр даван туулах явдал гэж ойлгож болно. (Miethling&Krieger, 2004, х.265; Miethling&Giess-Stueber, 2007, х.12-17)
Биеийн тамир, спортын багш нарын мэргэжлийн үе шатны талаар хөндлөн болон тууш огтлолын аргаар хийсэн судалгааны дүгнэлтүүд
“Өөртөө итгэлгүй байдалд бүтээлч тал ч оршдог” таамаглалыг эмпирик судалгааны үндэслэлтэй болгохын тулд биеийн тамир, спортын багш гарын цаг хугацааны явц дахь үзэл бодол, дүгнэлт, хандлагын талаар судалгааны үр дүнг авч үзэх хэрэгтэй. Энэ утгаараа DSB-Sprint –Studie-ийн төлөөллийн, хөндлөн огтлолын судалгааны (насны хамааралтай) үр дүнг хандлага, үнэлгээний шалгууртай  холбож үзэхэд насны нөлөө бараг байхгүй байсан нь анхаарал татаж байна. (DSB-Sprint –Studie, 2006, х.165). Хандлагын хувьд “шударга байх”, “спортод дуртай байх”, “эрүүл мэнд, фитнес”, үнэлгээний шалгуурын хувьд “хамтарч ажиллах”, “зан харилцаа”, “хувь сурагчийн сурлагын ахиц” чухал  зэрэг нь хариулт зонхилж байгаа нь насны ялгаатай хамаагүй байна. Гагцхүү “спортын салбарын шинэ сониноос үзүүлэх” гэдгийг залуу багш нарын 10%, ахимаг насныхны 6% нь дэмжиж байхад, хөгшчүүд огт сайшаахгүй байна. Цаашлаад “зан харилцаа” гэдэг үнэлгээний үзүүлэлтийг залуу багш нар чухал гэж үзжээ. Эдгээр жижиг ялгааг эс тооцвол биеийн тамирын үе үеийн багш нарын нэгдмэл үзэл бодол нь спортын хичээлийн цаг үетэйгээ нийцсэн дүр төрхийг харуулж байна.
Хөндлөн огтлолын судалгааны харьцуулалтын үр дүн  ихэвчлэн хязгаарлагдмал байдаг. Магадгүй ахмад үеийнхэн мэргэжилд тавигддаг шаардлагуудын өөрчлөлттэй хамт үзэл бодлоо өөрчилсөн байж болох бөгөөд энэ нь хөндлөн огтлолоор тогтоогдох аргагүй билээ. Энэ тохиолдолд тууш огтлолын хөгжлийн судалгаагаар (намтар судлал эсвэл мэргэжлийн замналын судалгаа)  илүү нарийн гаргаж болно.  Гэвч биеийн тамир, спортын багш нарын төсөөллийн талаар цэвэр тууш огтлолын анализын эмпирик судалгаа одоогоор байхгүй. Үүний оронд дээр дурьдсан шинэ хандлагын судалгааны үр дүнг энэ чиглэлээр хийгдсэн нилээд эртний судалгааны үр дүнтэй тууш огтлолын харьцуулалт хийсэн байна. 
Баур(1981) биеийн тамирын багш нарыг хамруулсан 1970-аад оны нилээд олон судалгааг харьцуулан дараах дүгнэлтэд хүрчээ. “Биеийн тамирын багш нарын хичээлийн зорилго нь сурагчдад баяр хөөр, зугаа цэнгэл бэлэглэх, спортоор хичээллэх тал дээр эерэг төсөөлөл бий болгох, чөлөөт цагаараа спортоор хичээллэхэд бэлтгэх, биеийн тамирын хичээлийг эрүүл мэнд, зан харилцааны хүмүүжил олгохоор зохион байгуулахад чиглэгдэж байна. Харин зан чанарын боловсрол, амжилтын чиг баримжаа, мэргэжлийн спортод бэлтгэх болон спортын салбарын асуудлуудын зөрчилдөөнийг дэд зорилго гэж үзжээ.” (Baur, 1981,х.13)
Цэвэр нийгмийн харилцаа талаас нь “зан харьцаа” гэдэг ухагдахууныг “бие биедээ шударга хандах” гэдэгтэй утгын хувьд ойролцоо гэж үзвэл 1970-аад  болон 2000-аад оны үеийн биеийн тамирын багш нарын хандлага нилээд төстэй байгаа нь шууд харагдаж байна. Эндээс 30-аад жилийн турш чухалд тооцогдож уламжилж ирсэн чиг баримжааны цөм гарч ирж байна. Энэхүү цөм нь дараах чиглэлүүдээс бүрдэж байна.
-спортоор хичээллэх сэдэл, дур төрүүлэх
-шударга байх, спорт болон биеийн тамирын хичээл дэх нийгмийн харилцаа
- эрүүл мэндийг дэмжих 
Энэхүү чиг хандлагын цөмийн цаг хугацааны хувьд тогтвортой байгаа байдал нь “өөртөө итгэлгүй байдалд бүтээлч тал ч оршдог” гэдэг таамаглалд  суурилсан өөрчлөлтийн таамаглалтай эсрэгцэж байгаа мэт харагдаж байна. Энд ерөнхий, хийсвэр, олон талаас нь тайлбарлах боломжтой чиг баримжааны цогцын талаар ярьж байгаа бөгөөд хичээлд ч хэрэглэх шаардагатай юм гэдгийг харгалзаж үзэх хэрэгтэй.  Хичээлийн янз бүрийн хэлбэрийг гаргаж ирэх үндэслэл болох багш нарын үзэл бодлын хамгийн их нэгдэж буй чиг баримжааны хүрээ гэж үзэж болно. Үүгээрээ биеийн тамирын хичээлийн зорилгын хэм хэмжээний тусгалыг илэрхийлж байна. Биеийн тамирын хичээлийн зорилгын тусгалын хувьд биеийн тамирын багш нарын мэргэжлийн үйл ажиллагаанд тавигдаж буй цогц шалгуурын болзол нөхцөлд тохируулан мэргэжилд холбогдох хяналт болон нягтлан шалгах үүрэг гүйцэтгэж байна.  
Мэргэжлийн замналын хөгжлийн эмпирик судалгаанд үндэслэсэн загвар
Мийтлинг (2013) цаашлаад биеийн тамирын багш нарын мэргэжлийн замналын хөгжлийн арга замыг  янз бүрийн хандлагын төвшинд судалсан төрөл бүрийн чанарын болон тоон судалгааны үр дүнг нэгтгэхийг оролдсон байна. Үүнд багшийн хөгжлийг ерөнхийд нь  (Hubermann, 1989;Terhart et al.,1994), биеийн тамирын багш нарын мэргэжлийн өдөр тутмын чиг баримжаа (Lange, 1984), биеийн тамирын багш нарт тулгардаг бэрхшээл, мэргэжлийн үе шат (Baur, 1981; Escher, 1999; Heim & Klimek, 1999; Kolb & Wolters, 2000; Klinge, 2007; Miethling, 1986, 2002, 2008; Miethling & Brand, 2004; Miethling &Sohnsmeyer, 2009; Volkmann, 2008; Kastrup, Dornseifer & Kleindienst-Cachay, 2008; Kastrup, 2009; Zimlich, 2010; Wolters,2010; Messmer, 2011) зэрэг судалгааг ашигласан байна. 

Биеийн тамирын багш нарын мэргэжлийн замналын хөгжлийн эмпирик судалгааны загвар нь (бүдүүвч/дүрслэл1) багш нар сурагч ахуйдаа сурсан сургуулийн онцлогоос хамаарсан спорт-сурган хүмүүжүүлэх зүйн  өөр өөр туршлагын загварыг эзэмшсэн байх ба олон хувилбартай байна. Энэ нь их дээд сургуульд суралцах явцад улам гүнзгийрч, зарим талаар төөрөлдүүлж, тусгай мэдлэг бүтээдэг. Ингэснээр өөрийн мэргэжилд холбогдох (нэгдмэл) гол зүйлийн бүтцийг гаргаж ирдэг. Referendariat буюу дадлагажих хугацаанд цаанаас өгсөн зааврын дагуу мэргэжлээрээ хөгжихийн зэрэгцээ сургуулийн орчин, нөхцөл шаардлагууд болон туршилтын хугацааны дарамт шахалттай нэгэн зэрэг нүүр тулдаг. Цаашлаад бие даан хичээл зааж эхлэх үед багшийн дүр төрх, үүрэг хариуцлагын талаар тодорхой чиг баримжааны асуудал гарч ирнэ. 3-4 жилийн дараа өдөр тутмын практикаас заах аргазүйн төсөөлөл суудаг байна. Энэхүү төсөөлөлд багшийн ажлыг үнэлж цэгнэх, хэм хэмжээг тогтоосны үндсэн дээр ухамсарласан ажлын үйл явц, дадал заншил, хэмнэлттэй үр ашигтай ажиллах, өөртөө итгэлтэй байх, сурган хүмүүжүүлэх зүйн чиг баримжаа зэргийг хамааруулж үзнэ. Түүнчлэн мэргэжлийн тодорхой үе шатанд хувь хүний болон цаг хугацаатай холбоотой тогтворшил болон тогтворгүйтлийн (сэтгэлзүйн хямрал, мэдрэлийн ядаргаа хүртэлх онцгой тохиолдлууд хүртэл) үе шатууд багтах бөгөөд эдгээрийг шийдэх янз бүрийн загварууд бий. (Жишээ нь: ачаалал багасгах биеийн тамирын хичээлийн төсөл”Insel der Entschulung”) Эцэст нь мэргэжлийн замналын хөгжлүүд нь (зай барьсан) хайнга/ тайван байдал, (итгэл найдвараа алдах) идэвх, санаачлагагүй байдал гэсэн 2 туйлын хооронд хувьсан өөрчлөгдөж буй бэрхшээлийг даван туулах арга замыг бүрэлдүүлэгч нөхцөл байдалд нэгдэн орж байна. 
Биеийн тамирын багш нарын мэргэжлийн хөгжлийн хөдлөнги болон хувирамтгай чанарыг илэрхийлсэн энэхүү дүрслэл нь дээр дурьдсан эргэцүүллийн зорилгоос хүлээж байсан үр дүнтэй тохирч байна. Эдгээр нь өөрчлөгдөж буй мэргэжлийн нөхцөл, тавигдаж буй шаардлага болон туршлагын үе шат цаашилбал хөгжилд шаардлагатай нөхцөл байдал үе шатуудыг харгалзан үзсэний үндсэн дээр гарч ирж байна. Гэвч тийм ч хялбар замаар бус харин шүүмжлэлт нөхцөл байдал, үйл явдлын зөрчилдөөний үндсэн дээр гарч ирж байна. 

	Биеийн тамирын багш нарын мэргэжлийн замналын үе шатны эмпирик судалгааны загвар

	Хүүхэд ба өсвөр нас
	Амьдралын хэвшил дэх спортын хөгжил
(сургуулийн онцлогоос хамааралтай спорт-хүмүүжлийн туршлагаар дамжуулан спорттой холбоотой дадал зуршил эзэмших)

	Их дээд сургуульд суралцах үе
	Мэргэжилд шаардлагатай зүйлсийн бүтцийг тодорхойлох
(спортын сонирхлоо гүнзгийрүүлэх, өргөжүүлэх, хүний биеийн тухай мэдлэгээ бататгах, спортын шинжлэх ухааны мэдлэг  эзэмших, мэргэжилд шаардлагатай зүйлийн нэгдэл болон тусгаар талыг ойлгох)

	Дадлагажих хугацаа/Referendariat
	Шилжилт
(Их сургуулиас ЕБС-ийн орчинд шилжих, бусдын удирдлаганд туршилтын орчин, цаг хугацааны дарамт шахалттай нэгэн зэрэг нүүр тулдаг. )
	Хичээл заахтай холбоотой уламжилж ирсэн чиг баримжааны цөм:
спортоор хичээллэх сэдэл, дур төрүүлэх, шударга байх, спорт болон биеийн тамирын хичээл дэх нийгмийн харилцаа, эрүүл мэндийг дэмжих 


	Ажлын эхэн үе
1.+2. жил
3.+4. жил
	багшийн дүр төрх, үүрэг хариуцлагын талаар төсөөлөл олж авах
(сэтгэл зүйн тэсвэр тэвчээрт тулгуурлан хичээл заах явцад тохиолддог үзэл бодлын зөрчилөөс үүссэн багшийн дүр төрх, үүрэг хариуцлагын талаар төсөөлөл авахад тулгардаг асуудлууд)
(үзэл бодлын зөрчил, багшийн дүр төрх, үүрэг хариуцлагын талаарх тодохойгүй асуудлыг шийдвэрлэх)

	

	Мэргэжлийн хувьд хөгжих үе
Ажиллаж эхэлснээс хойш 15 дахь жилээс эхлэн
	Мэргэжлийн замналаа тодорхойлох болон  өдөр тутмын заах аргазүй
(үйл явдал, нөхцөл байдлын чиг баримжаа, үйл явц, дадал заншил, хэмнэлттэй үр ашигтай ажиллах, өөртөө итгэлтэй байх, сурган хүмүүжүүлэх зүйн чиг баримжаа )
ба тогтворгүйдэл
-”Insel der Entschulung” ачаалал багасгах
- туршилт ба шинэчлэл
 Тогтворшил
- сурсан мэдсэн/чадвараа бататгах
-итгэл үнэмшлээ алдах/хуучинсаг болох

Ачаалал ихсэх –тэсвэр тэвчээр барагдах

	

	Ажлын сүүлийн жилүүд
	Мэргэжлийн сүүл үе
-хайнга хандах
-ажиллах сонирхолгүй болох/ажлаас хөндийрөх
- ажиллах идэвх буурах
- ажиллахаас татгалзах
	



Хөгжлийн онолын хэтийн төлөв

Өөртөө итгэлтэй байдалд тэмүүлэхүй ба цаг хугацааны хязгаарлалт

Аливаа нөхцөл байдал олон талтай, үзэл бодлын зөрүүтэй байдалд оршдог хийгээд итгэлгүй байдалд хүргэдэг гэж үзвэл үр дүн нь юу байх вэ? Филип, Айманс нарын “Тархин доторх эмх замбараагүй байдал” (Filipp & Aymanns, 2010, х. 129) гэж үзэж байгаа шиг ойлговол яах вэ? Үйл явдлыг хүний итгэлтэй байдлын мэдрэмж, системд заналхийдэг гэж үздэг. 
Харт, Шевер, Голденберг (2001)нарын үзэж байгаагаар хүний итгэлтэй байдлын 3 талбар байдаг байна. 
- бусдаар хайрлагдах, сайнаар үнэлэгдэх, хамгаалагдсан байх /Эдгээрийг нийгмийн үндсэн хэрэгцээ гэж үзнэ./
- өөрийгөө өндрөөр үнэлэх, өөртөө анхаарал халамж тавих /Эдгээрийг хувь хүний үндсэн хэрэгцээ гэж ойлгоно./
- Аливаа нэг эмх цэгцтэй, урьдчилан таамаглаж болохуйц, бүгд байх ёстой байрандаа байдаг, учир холбогдолгүй зүйлс оршиг тогтнодоггүй ертөнцөд байр сууриа олох, /хүний оршин байхуйн үндсэн хэрэгцээ/

Шүүмжлэлт нөхцөл байдал түүнийг даван туулах арга барилаа ухаарч ойлгох нь итгэлтэй байх хэрэгцээ ямар байдлаар түүнд илэрч байна, итгэлтэй байх боломжийг өөртөө хэрхэн өгч байна эсвэл үгүй юу гэдгээс нилээн хамааралтай. Нийгмийн шинжлэх ухааны талаас сэтгэж буй сурган хүмүүжүүлэгчдэд энэ үндсэн таамаглал нь хачирхалтай зүйл огт биш бөгөөд үүнтэй төстэй юмуу ижил төрлийн таамаглал маш олон бий нь дамжиггүй. Эдгээрийг Филип, Айманс нарын(2010, х.46) Life-span-development-судалгаа гэж нэрлэдэг маш олон эмпирик судалгааны үр дүнг харгалзан онолын суурь бүрэлдүүлбэрээ болгосон байдаг гэдгийг дурьдах нь зүйтэй. Цаашилбал эдгээр нь маш өргөн хүрээтэй хөгжлийн онолын хэтийн төлвийн цөм таамаглал болж чадна. 
Анх дэвшүүлэн тавьсан “өөртөө итгэлгүй байдалд бүтээлч тал ч оршдог” гэдэг таамаглалаас өдөр тутмын амьдалын олон салаат, хэврэг, шүүмжлэлтэй тогтолцоо нь  хүний нийгмийн, хувь хүний, оршин байхуйн хэрэгцээний өнгөн давхарга дээр  оршдог гэсэн дараах нарийн таамаглал гарч ирнэ. 

Өөртөө итгэлтэй байдалд тэмүүлэхүй нь цаг хугацаанаас ангид бус харин түүнээс хамааралтай мэргэжлийн болон хувийн амьдралд өрнөж буй үйл явдал, шилжилтийн дор цаг хугацааны хязгаарлалт гэж нэрлэдэг “нээх”- “хаах” процессын завсар явагддаг байна.  “Цаг хугацааны хязгаарлалт” хэмээх товч ухагдахууныг биологи, нийгмийн тогтолцоотой холбоотой хөгжлийн асуудлыг шийдэх  цаанаас тогтоосон цаг хугацаа хэмээн хийсвэрлэн гэж ойлгож болно. (Filipp & Aymanns, 2010, х. 32) Хөгжлийн асуудал гэдгийг мэргэжлээрээ ажиллах болон амьдрах  хугацаанд гүйцэтгэсэн ажил үүрэг гэдгээр нь ойлговол зохино. Жишээ нь :амьдарч байсан үе ба амьд байгаа цаг хугацааны  харьцааг тодорхойлох
Ингэснээр ерөнхийдөө хүний амьдралын замналын өөрчлөлт шинэчлэлийн зааг гарч ирэх бөгөөд аз жаргалтай амьдралын тухай ярьж болно. Аз жаргалтай амьдрал, итгэл найдвар, хүсэл, айдас, аз жаргалтай болон аз жаргалгүй мөчүүд, сайхан цаг үеийн тухай дурсамжууд бүгд ямар нэгэн байдлаар холилдон оршдог бөгөөд нийгмийн зүгээс ч урьдчилан мэдэж болдог. Үүнтэй холбоотойгоор сүүлийн зууны 2-р хагаст дунд насны сэтгэлийн хямрал (Midlife-Crises) –ын талаар маш их ярих болсон. Дунд насандаа хүмүүс амьдрал хийгээд амьдрах орчин нөхцөлдөө сэтгэл ханамж буурах нь элбэг байдаг. Сүүлийн үед Midlife-Crises буюу  – дунд насны сэтгэлийн хямралын талаар хэлэлцэх нь багассан. 

Сонирхолтой нь сүүлийн үеийн судалгаанууд энэ сэдвийг дахин судалж эхлэх шалтгаан болж байна. Blanchflower und Oswald (2008) нар 20-85 насны 500,000 хүн хамруулсан US General Social Survey болон Евробарометрийн судалгааны мэдээлэл дээр  тулгуурлан амьдралын сэтгэл ханамж 48 орчим насанд хамгийн бага байдгийг U-хэлбэрийн графикаар нотлон харуулжээ.  15,000 хүнийг сэтгэлзүйн ачааллын талаар асуулгад хамруулсан  евробарометрийн судалгааны үр дүн ч үүнтэй таарч байгаа юм. Энэ судалгаагаар уруу нь харуулсан                                   U-хэлбэрийн графикт сэтгэл ханамжийн бууралтын хамгийн дээд цэг мөн л 48 –орчим насныханд илэрч байжээ.  
 
Хэрэв энэ үзэгдэл нэгэн хэвийн  стандартчилагдсан амьдралын үйл явцтай холбоотой бол юунд үндэслэгдэх вэ? Боломжийн хариулт нь.: “нээх”- “хаах” процесс буюу “Zeitfenster”-т Энд цаг хугацааны өөрчлөлттэй холбоотой хямралыг авч үзэж болох юм. Амьдралд тохиолдож буй зарим зүйлсийг ямар нэгэн арга замаар зохицуулж шийдвэрлэж болдог гэсэн ойлголт байдаг ч зарим хүсэл, хүлээлт, ажил төрлийг бүтээж чадахгүй байх, алсын ирээдүйгээ ч төсөөлж чадахгүй байхын зэрэгцээ ирээдүй нь бүр эсрэгээрээ явцгүй, тоймолж харах аргагүй санагдах үе бий. Хүн эхнээс нь эцсийг хүртэл бодож боловсруулсан өөрийн гэсэн  байр суурьтай болохоос эхлээд амьдрах үеийн хэрэгцээ шаардлага, хүсэл зорилгод нийцүүлсэн  үйл ажиллагааны турш өнгөрсөн үе болон ирээдүйгээ дүгнэдэг. Хэрэв эдгээр хөгжлийн үе шатуудыг бүтээлчээр  даван туулж чадсан бол, амьдралын төлөвлөгөөгөө хэрэгцээ шаардлага, хүсэл зорилгодоо нийцүүлэн шинээр гаргасан бол өөрчлөгдөж буй нөхцөл байдал яагаад эерэг сэтгэгдэл төрүүлж байна вэ гэдгийг тайлбарлаж болох юм. Биеийн тамир спортын багш нарын амьдралын сэтгэл ханамжийн эмпирик судалгааны үр дүнд U хэлбэрийн график бус доороо жижигхэн дэгээ хэлбэртэй тасралтгүй буурсан график үүсгэж байна. /Зураг 2/

Энэхүү статистикийн талаас шууд дүгнэж болохооргүй жижиг дэгээн хэлбэрт графикаар хөгжлийн чиглэлийн эсрэг чиглэлийг илэрхийлж байна уу гэдгийг одоогийн баримт нотолгоогоор дүгнэх боломжгүй. Бланчфлавер, Освальд нарын судалгааны маш олон статистик баримт сэлт байгаа ч тэдгээрийн үр дүнг хэр өргөн хүрээг хамарч байна вэ гэдэг асуудлыг дэвшүүлэн тавих, тус мэргэжилтэй холбоотойгоор өөрчлөх хэрэгтэй гэдгийн нотолгоо болж байна.     
Гэсэн хэдий ч хүний амьдралын үе шатуудад гарч ирдэг боломжуудыг тодорхойлох нь спортын багш нарыг хамруулсан бусад судалгааны үр дүнд тулгуурлан тодорхойлсон мэргэжлийн замналын үе шатыг ойлгоход чухал ач холбогдолтой гэх үндэслэл болно. 

Жишээ нь 19-30, 40-50 эргэм насыг авч үзвэл мэргэжлийн заавар зөвлөгөө, дүрэм журам  цаашдаа хэт ихсэх бөгөөд хийж гүйцэтгэхэд бэрх, биеийн хүч тэнхээ шаардах нь энэ насанд хамгийн дээд цэгтээ хүрсэн байна. Харин амьдралын сэтгэл ханамж хамгийн доод цэгт хүрчээ. Хамт олонтойгоо харилцах, хамтарч ажиллах тал дээр  эсрэгээрээ ямарч бэрхшээлгүй байгаа бол материаллаг болон орон зайн нөхцөл байдлыг хүлээн зөвшөөрч зохицон ажиллаж чаддаг байна.   Биеийн тамирын багш нарыг хамруулсан судалгааны үр дүнгээс яг энэ насанд тэд биеийн тамирын хичээл заах цагаа боломжийн хэмжээгээр багасгах, хичээлийн үеэр сурагчидтай харьцах хэв маягтаа анхаарлаа төвлөрүүлэх, сурагчидтай илүү нөхөрсөг хандахыг чармайж эхэлдэг нь   гарч ирж байна (Miethling2002).
Мэргэжийн сүүлийн 10 жилд энэхүү өөрчлөлт явагддаг гэж үзвэл ирээдүйгээ урьдчилан харж чаддаг байх нь энэхүү үе шатанд гол нөлөө үзүүлнэ   гэсэн 
таамаглал гарч ирнэ. 

Өөрөөр хэлбэл:
Мэргэжлийн замналын үе шат нь “нээх”- “хаах” үйл явц буюу “Zeitfenster”-д болж өнгөрдөг бөгөөд тэд хуримтлуусан туршлагаа дахин дахин боловсронгуй болгон  хэрэглэхэд бус мэргэжлийн болон хувийн амьдралынхаа хэтийн төлвийг тодорхойлсны нөлөөнд явагддаг. Дээр тодорхойлсан хөгжлийн сэтгэл судлалын холбоо хамаарлаас дараах судалгааны асуултууд урган гарч байна. 
1. Өөртөө итгэлтэй байдалд (нийгэмд/бусдад хүлээн зөвшөөрөгдсөн байх, өөрийгөө сайнаар үнэлэх, амьдралын утга учиртай зүйл хийх) тэмүүлэхүй нь биеийн тамирын багш нарын мэргэжлийн хөгжилд ямар ач холбогдолтой вэ?
- Өөртөө итгэлтэй байдалд тэмүүлэхүй хийгээд, тэр нь биелэх, эс биелэх нь мэргэжлийн хямралыг даван туулахад ямар арга замаар?/дэм болох, зөрчилдөх, саад учруулах, хангалтгүй/ нөлөөлж байна вэ? эсвэл огт нөлөөлөхгүй байна уу
- Биеийн тамирын багш нарын хувьд эсвэл тэднээс шалтгаалан энэхүү хөгжлийн үе шатуудад ямар “Zeitfenster” буюу “нээж” “хаах” үйл явц үүсдэг вэ? Мэргэжлийн болон хувийн амьдралын ямар ямар хэтийн төлвийг хамруулж үзэж байна, эдгээрийг тодорхойлох нь мэргэжлийн замналын үйл явцад ямар нөлөөтэй вэ?
Энэхүү холбоо хамаарлын өөрчлөлт, цогц байдлыг харгалзан үзсэн багшийн  ч тэр, биеийн тамирын  багшийн ч тэр янз бүрийн эмпирик судалгаа одоо ч  хийгдээгүй байна. 
Энэхүү өгүүлэлд дүрсэлсэн диалектикийн үндсэн ойлголтыг цааш нь цаг хугацааны түүхэн үйл явдлыг дангаар нь авч үздэг (Filipp &Aymanns, 2010, х. 36-40) боловч нийгмийн хөгжлийн нарийн онол гаргадаггүй харин орчин үеийн онолын төсөл  дэвшүүлдэг хөгжлийн сэтгэлзүйн онолын хэмтийн төлвийг алхам алхмаар эргэцүүлнэ. Линкийн (1998, 2009) Энгийнчлэх оролдлого” ба “хэм хэмжээг хэрхэн тогтоох вэ” хэмээх соёлын онолын үзлийг авч үзнэ. 

Соёлын онолын чиг хандлага
Энгийнчлэхүй ба хэм хэмжээ
Бидний амьдарч буй нийгэмд ил тод байдал өсөн нэмэгдэж буй хувьсал өөрчлөлтийн үйл явц, санал бодлын зөрчилдөөн, товчоор хэлбэл орчин үеийн бүтээлч эмх замбараагүй байдал, шинэ шаардлагууд бий болсоор байна. Энэ нь хүмүүст амьдралынхаа хэмнэлд “дотоод амгалан байдал”, “өөртөө итгэлтэй байдал” зэргээ хадгалж үлдэхэд бэрхшээл учруулж байна.  Филип, Айманнс нарын хэлсэнчлэн оршин байхуйн өөртөө итгэлтэй байдлын төлөөх тэмүүлэл гэдэгтэй төстэй ойлголт бөгөөд орчин үеийн тогтолцоонд багтсан олон янзын зүг чиг баримжаалах үйд явцын талаар өгүүлнэ. 
Үүнтэй холбоотойгоор Линк “Тойрог замын амьдрал буюу Leben in Kurvenlandschaften” (Link2009 х.445) гэдэг ухагдахууныг хэрэглэжээ.Тэрээр орчин үеийн өөрчлөлт шинэчлэлийг янз бүрийн соёлын салбарт (нутаг дэвсгэр) (үүнд боловсролын салбар ч багтана) байнга, хурдацтай өсөн нэмэгдэж байдаг хөгжлийн (тойрог зам)  үе шатанд явагддаг бөгөөд түүнд оролцогчдыг энэхүү хөгжлийн явцыг ажиглах өөрийн байр суурийг тодоройлох, өөрчлөх, тэгснээрээ удирдуулан  өөрийн хөгжлийг хэн нэгний удирдлагаар нийцүүлэхийг шаарддаг гэж үзжээ. Түүний бодлоор ажиглах, хянах, чиг баримжаа авах үйл явцыг хэвийн, хүлээцтэй хандаж болохуйц эсвэл хэвийн бус гэдгийг тухайн нийгэм тодорхойлдог. Хүмүүс өөрийгөө болон бусдыг  нийгмийн аль нэг салбар хүрээнд оруулж байдаг бөгөөд байр сууриа  бусдынхтай хийсвэрээр харьцуулдаг. Тиймээс нормализм дахь өдөр тутмын ярианы номер 1 сэдэв бол х болон у юу хийсэн хийгээд энэ нь хэвийн зүйл мөн үү гэдэг асуулт юм. (Link 2009 х.352)
Өдөр тутмын хэлэлцүүлэг дэх энгийнчлэхүй гэдэг ухагдахуун нь аливаа зүйлд их бага хэмжээгээр санаа нийлж, ойлгож хандах явдал юм. Бусдын зүгээс хэвийн гэж үзэж болохуйц зүйлсийг хэвийн гэж ойлго! (Link 1998, х. 16) Энэ утгаараа хэм хэмжээ гэдэг бол энгийнчлэх үйлийн бүтээгдэхүүн бөгөөд барууны нийгмийн орчин үеийн үзэгдэл болж байна. Энэхүү таамаглал энгийнчлэх үйл явцтай ямар харьцаанд оршиж байгаа хийгээд сурган хүмүүжүүлэх салбарт ямар ач холбогдолтой вэ? Хэм хэмжээ ба энгийнчлэхүй хоёр нь хоорондоо огтлолцсон, тэгш хэмжээтэй, хоорондоо уялдаатай харилцаанд оршино гэж тодорхойлжээ.  (Link 2009, х. 452-454) Үүнтэй холбоотойгоор биеийн тамирын хичээлд тогтоосон хэм хэмжээ өдөр тутмын ажиглалт, хэлэлцүүлэгтэй зөрчилдсөөр ирсэн бөгөөд түүний хөгжлийн өөрчлөлт шинэчлэлийн явцад хэвийн гэж үзэх болсон байна.   
Энгийнчлэхүй ба хэм хэмжээ хоёрын энэхүү холбоо нь үүсч болох зөрчилдөөн болон давхцлын шалтгаан болж байна. 
Жишээ нь биеийн тамирын хичээлд тавьж буй  сүүлийн үеийн болзол, шаардлагад нийцүүлэн дор гүйцэтгэж болохуйц, хэм хэмжээнд нийцсэн гэж үзэж байгаа зүйл , хөтөлбөрт тавигдсан хэм хэмжээтэй нийцэхгүй таарахгүй байх шиг санагдаж болох юм. 
Эдгээр соёлын онолын хэтийн төлвөөс харахад биеийн тамирын багш нарын мэргэжлийн замналын үе шатуудын талаарх судалгааны цогц бөгөөд цоо шинэ асуултууд урган гарч байна. 
1. Биеийн тамирын багш нарын өөртөө тавих (нийгмээс хамааралтай) хэм хэмжээ ба сургалтын төлөвлөгөө, мэргэжлийн хөгжлийн үе шатанд тавигдаж буй шаардлага хоёрын  хоорондын  зөрчилдөөн  дунд найдвартай энгийнчлэлийг хэрхэн хийдэг вэ? 
2. Бусдын хувьд “энгийн” зүйлийг “энгийн” гэж хар гэдгийг хүлээн зөвшөөрвөл хэн “бусад” болохынхоо хувьд энэхүү “энгийн”-ийг тодорхойлж байна вэ? 
3. Хэм хэмжээний хил хязгаарыг хэрхэн тогтоох вэ? Биеийн тамирын багш нар өөрийн хийсвэрлэн тогтоосон хэм хэмжээний хил хязгаартаа хэрхэн хандаж  байна вэ.
Дүгнэлт 
Энэхүү өгүүллийг товч дүгнэхийн тулд биеийн тамир спортын багш нарын мэргэжлийн үйл ажиллагааны хөгжлийн асуудлаар дэвшүүлэн тавьсан  таамаглалуудыг алхам алхмаар нотлох замаар нэгтгэлээ.
- Мэргэжлийн үйл ажиллагаанд улам ихээр тавигдаж буй цогц шаардлагаас харахад  биеийн тамирын багш нарын мэргэжлийн үйл ажиллагааны үе шат нь тогтсон  нөхцөл байдалд  нэг тэгш шугамын дагуу явагддаг тогтсон шинэ зүйл биш харин өөртөө итгэлгүй байдлын цаана оршдог бүтээлч хандлагаар тодорхойлогдох эрэл хайгуул, шалгуурын үйл явц юм.  
-Мэргэжлийн замналын үе шатны эмпирик судалгааны загвар нь ихэвчлэн үйл явдал, тодорхой нөхцөл байдал, үе шатан дахь үзэл бодлын зөрчилдөөнд оршдог  цаг хугацаанаас хамааран, өөрчлөгдөн шинэчлэгдэж буй болзол нөхцөл, шаардлагуудыг даван туулж буй багш нарын бүтээлч үйл ажиллагааны арга барилыг илэрхийлэх олон салаа замыг харуулж байна. 
- Байнга өөрчлөгдөн шинэчлэгдэж байгаа олон талт шаардлагуудтай бүтээлчээр харьцах нь нийгмийн, хувь хүний, хүний оршин байхуйн үндсэн хэрэгцээнд тулгуурладаг. Хүний ухамсраас ангид оршин байдаг өөртөө итгэлтэй байдлын төлөөх тэмүүлэл нь өдөр тутмын янз бүрийн үйл ажиллагааны нэгдэлд дарагдаж байдаг. 
- Мэргэжлийн замналын үе шат нь цаг хугацааны хязгаартай явагдана.  Энэ нь мэргэжлийн замналын тодорхой үе шатуудад багш хуримтлуулсан мэргэжлийн туршлагаа дахин дахин боловсронгуй болгон хөгжүүлдэг төдийгүй  мэргэжлийн болон хувийн амьдралын чиг хандлагын нөлөөн дор явагддаг. 
- Орчин үеийн өөрчлөлт шинэчлэлийн хөгжлийн процесс нь хүнээс дотоод амар амгалан, өөртөө итгэлтэй байдлыг амьдралынхаа хэмнэлд оруулахыг шинэ арга замаар шаардсаар иржээ. Хэм хэмжээний асуудлын хажуугаар (даяарчлан ба хэсэглэн) “энгийнчлэхүйн” арга барилын асуудал гарч ирж байна. “Энгийнчлэхүй”-г “тогтонги энгийнчлэхүй” , хөдлөнги энгийнчлэхүй гэж хувааж үзсэн байна. Биеийн тамир, спортын багш нарын өөртөө итгэлгүй байдлыг бүтээлчээр даван туулах гэдэг ухагдахуунаар тодорхойлогдож буй хөгжлийн процессийг орчин үеийн шаардлагын бүтээлч хариулт гэж ойлгож болно. 
 Энэхүү эргэжүүлэмжээс төрсөн сэтгэгдлээрээ өгүүллийн эхэнд зохиолч  Брехтийн бүтээлээс авсан ишлэлээ үргэжлүүлэхийг оролдоод үзье. Ноён К болон түүний харилцагч хоёрын дунд дараах яриа өрнөсөн байж болох юм. 

Ноён К-тай уулзалгүй удсан нэгэн эр “Та огтхон ч өөрчлөгдөөгүй байна шүү” хэмээн мэндлэхэд ноён К “тийм үү” гэж хариулаад царай нь цонхийв. Хэдэн хормын дараа ноён К “харин та танигдахын аргагүй өөрчлөгдсөн  байна шүү” гэв. Хариуд нь нөгөө эрийн царай нь улсхийн шүүрс алдав. 

